
  أحمد عامر


  
  اسم الله البر. اسم ما بيجيش على بالنا كتير. ويمكن في حد فعلا ما بيقولوش قالوا في الدعاء وعمره ما اتعامل به مع ربنا. دايما يقول لك بر اهلك عاملهم كويس بس هو اصلا يعني ايه كلمة البر؟ يعني كثرة الخير. فربنا هو كده صاحب
  -
    
      00:00:00
    
  



  احسان الذي لا حدود له. ربنا دايما عامل الخلق سواء كان مؤمن او كافر او طائع او عاصي او حتى مخلوق بشر او جنس او او عاملنا دايما بالخير. ربنا بيرزق وبينعم على طول الخط. ربنا عمره ما انقطع عننا الرزق. فالنبي صلى الله عليه وسلم يقول يمين الله ملأى

  سحاء الليل والنهار. يعني ايه سحاء؟ عارف لما تفتح حنفية فتنزل على طول ربنا كده كثير الخير والنعم لا يقضيها نفقة. عمر ما الملك عمر ملك ربنا او رزق ربنا انتهى او وقف. ارأيتم ماذا انفق؟ منذ خلق الارض. ربنا سبحانه وتعالى

  تعالى كده فالنبي عليه الصلاة والسلام قال لك لما تسأله اسأل ربنا اكثر اكثر من السؤال كتر واطلب كل حاجة اطلب كتير اطلب على طول. انما تسأل ربك. فالواحد كده لما يتعامل مع ربنا وهو البر

  فيقول انا عايز على طول يا رب انا عايز كزا وعايز كزا وعايز كزا وعمرك ابدا ما توقف ودي اول حاجة تطلع بها من الاسم ده. الدعاء الكثير بما ان هو البر وعنده

  وكثير الخير فتطلب منه على طول. وانت واثق ان هو مش هيعاملك غير بالخير ده. اهل الجنة يعلموك ده اوي. لما يقولوا ايه؟ انا كنا من قبل ادعوه هم قاعدين في الجنة وقانا عذاب السموم. ايه اللي احنا فيه ده؟ اه افتكروا. ده نتيجة ان احنا كنا بندعوه انا كنا من قبل ندعوه انه هو

      00:01:22
    
  



  البار الرحيم. افتكروا ان هو كان بار وكان رحيم. فلما احنا استغلينا ده ودعيناه بقينا في الجنة ووقانا عذاب السموم. استغل ده. قل له يا رب انا بادعوك عشان انت البر مش عشان انا استحق. قل يا رب انا عايز اخش الجنة عشان انت البر. مش عشان عملي هو اللي هيوصلني. قل له يا رب انا عايز اتجوز وعايز انجح. وعايز فلوس وعايز

  امن وعايز راحة وعايز سعادة. وكل ده عشان انت البر. فيبدأ الاسم يجري على لسانك وتبدأ تحس به. وتبدأ تقول لربنا انا بتقرب لك بان انت البر. ومن معاني اسم الله البر اللي تطمنك. لما تعرف ان ربنا احسانه لا ينقطع. وانه حتى المعاصي ما

      00:02:02
    
  



  في البر اللي هو هيعاملك به. فربنا سبحانه وتعالى خير الينا نازل رغم انه شرنا اليه صاعد. فده يخليك تطمن. اي حاجة هيعملها لك هتبقى خير طب لو انا مش شايف بقى الحاجة دي الخير ده هي اكيد فيها خير. مش حتى يقول لك لعله خير. لأ مش لعله. هو اكيد خير يا جماعة. ليه؟ لان ربنا اكيد بر

  مش بر شوية وشوية لا. فده يخليك تطمن. وده يخليك تتعامل معه وانت مستحي منه. وانت بتحبه لانك واثق خلاص انه يعاملك بالبر ده شفته ولا ما شفتوش هو خير. حسيته وما حسيتوش هو ده اللي يفيدني وهو ده الصح. فتخليك مطمن كده مش شاكك ابدا. بل بتروح

  وربنا على طول تقول له دبر لي بقى انت البر اه اه هيأ لي من امري وفدا انت البر. بقيت متوكل على ربنا. بقيت بتعمل استخارة على طول. لانك واثق انه هو البر الرحيم. ومن المعاني بقى اللي

  السريعة في اسم الله البر انه بيعامل المؤمن في اعماله بالخير. انه بيبر اعمالك انه بيتقبلها. والنبي صلى الله عليه وسلم يقول ان الله لا يظلم المؤمن لا حسنة ولا سيئة. فتيجي تعمل السيئة فتقول لا مش هعملها فربنا يديك حسنة على انك جاهدت نفسك. تيجي تعمل الحسنة فتلاقي العمل

  يضاعف عشرة ويضاعف سبعين الى سبعميت ضعف والله يضاعف لما يشاء. ده ربنا البر اللي بيتعامل معي وانا انا يا رب ما عملتش حاجة انا صليت وتر. لا بس الوتر ده
  -
    
      00:03:35
    
  



  عليه ثواب عظيم اوي. ركعتين السنة اللي قبل الفجر خير من الدنيا وما فيها. بقيت مقبل على عمل الخير. بقيت لا تحقرن من المعروف شيئا. بقيت عارف انت لو جاهدت نفسك عن السيئة دي الموضوع مش بس ان انت كده كويس لأ ربنا البر يقبل منك ده ويضاعف لك ده. فتروح يوم القيامة تكتشف ان التوبة والاستغفار

  البسيط اللي كنت بتعمله بقى حسنات كتيرة وبقى طوبى لمن وجد في صحيفته استغفارا كثيرا. لان ربنا بر بيعاملك على ان احنا حتى ما نستحقش بس هو سبحانه وتعالى اهل بكده انه هو البر الرحيم

